
Дасягненне стратэгічнай мэты вывучэння беларускай мовы прадвызначае 

―падрыхтоўку сродкамі гэтага прадмета высокаадукаванай, высокакультурнай 

моўнай асобы‖ [1, 91], якая б валодала мовай як сродкам зносін і пазнання 

рэчаіснасці. 

Улічваючы, што ў большасці ўстаноў нашай рэспублікі беларуская мова 

засвойваецца вучнямі як другая і ўключэнне ў працэс камунікацыі па-беларуску 

адбываецца ў асноўным толькі ў межах навучання, праблема развіцця 

камунікатыўных уменняў бачыцца асабліва актуальнай. Вучні павінны ўразумець, 

што беларуская мова – гэта не толькі мова асобных вучэбных прадметаў і мастацкай 

літаратуры, а мова, якая можа выконваць разнастайныя функцыі – суразмоўніцтва, 

паведамлення, уздзеяння – і забяспечваць усе сферы жыцця чалавека. Важна 

паказаць магчымасць функцыянавання беларускай мовы ў розных сітуацыях – у 

паўсядзѐнных зносінах, навуцы, справаводстве, мастацтве і інш.  

Мэта артыкула – разгледзець асноўныя аспекты працэсу навучання 

беларускай мове, з улікам якіх адбываецца фарміраванне камунікатыўных 

уменняў вучняў, што ў сваю чаргу садзейнічае авалоданню беларускай мовай як 

сродкам зносін.  

Метады даследавання – педагагічны эксперымент, назіранне за вучэбным 

працэсам, аналіз. Матэрыял даследавання – вынікі аналізу эксперыментальных 

звестак і зместу навучання беларускай мове.  

Вынікі і іх абмеркаванне. Змест навучання ўключае матэрыял, які 

неабходны для фарміравання цэласнага ўяўлення пра моўныя адзінкі розных 

узроўняў з мэтай авалодання беларускай мовай, усведамлення яе значнасці і 

нацыянальнай самабытнасці. Аднак, каб лексічныя, фанетычныя, граматычныя 

моўныя ўменні і навыкі сталі асновай для маўленчага развіцця вучняў, неабходна 

ў першую чаргу засяроджваць увагу на функцыянальных характарыстыках і 

камунікатыўнай значымасці адзінак мовы.  

Нарматыўна і камунікатыўна значымы матэрыял – гэта моўныя факты і 

з‘явы, на аснове якіх адбываецца засваенне норм беларускай мовы і авалоданне ѐй 

як сродкам суразмоўніцтва. Нарматыўнасць маўлення выяўляецца на ўзроўні 

адпаведнасці моўнай структуры выказванняў вучняў вымаўленчым, 

словаўтваральным, лексічным, арфаграфічным, марфалагічным, сінтаксічным і 

стылістычным правілам.  

Маўленне становіцца свядомым, калі вучні разумеюць значэнні слоў, 

валодаюць рознымі спосабамі іх выбару для выражэння думкі. Асэнсаванне 

фанетычных законаў забяспечвае правільнасць вымаўлення гукаў і інтанацыйную 

выразнасць выказвання. Для развіцця ўменняў дакладнага словаўжывання 

неабходна звяртацца да вызначэння семантыкі слова, будаваць канструкцыі з 

рознымі відамі сінтаксічнай сувязі, выяўляць асаблівасці лексічнай 

спалучальнасці, удакладняць мэтазгоднасць выкарыстання сінонімаў, амонімаў, 

слоў у прамым і пераносным значэннях у розных кантэкстах. Граматычны лад 

маўлення ўдасканальваецца праз фарміраванне ўменняў і навыкаў змянення слова 

і ўжывання яго формаў. Авалоданне рознымі спосабамі словаўтварэння спрыяе 

выкарыстанню ў маўленні лексіка-стылістычных адценняў слоў. Засваенне 

спосабаў сувязі слоў і сказаў у тэксце забяспечвае звязнасць выказвання.  

Такім чынам, фарміраванне лексіка-граматычнага ладу спрыяе 

нарматыўнасці маўлення і развіццю такіх камунікатыўных якасцей, як 

правільнасць, дакладнасць, выразнасць, лагічнасць. 

Функцыянальнасць навучання павінна праяўляцца і на тэматычным і 

сітуацыйным узроўнях, бо маўленне заўсѐды арыентавана на адрасата, залежыць 

ад сферы суразмоўніцтва і камунікатыўнай формы. Таму моўныя факты і з‘явы 

неабходна суадносіць з сітуацыямі і тыпамі маўлення, на аснове ўпарадкаванага 

тэкставага матэрыялу дэманстраваць магчымыя варыянты афармлення думкі ў 

афіцыйнай / неафіцыйнай сітуацыі, з улікам узросту, сацыяльнага статусу, адносін 

да суразмоўцы. Апісанне умоў і задачы маўлення, вызначэнне адрасата 

паспрыяюць ўзнікненню і рэалізацыі камунікатыўнага намеру. У сістэму працы 

неабходна ўключаць метады навучання, якія актуалізуюць беларускамоўныя 

сродкі, фарміруюць уменні ва ўсіх відах маўленчай дзейнасці, накіроўваюць 

вучняў на творчае вырашэнне камунікатыўных задач.  

Асаблівая ўвага павінна ўдзяляцца працы з тэкстам і свядомаму разуменню 

яго ў час чытання і аўдзіравання, што спрыяе развіццю памяці, крытычнага 

мыслення. Пісьмо павінна стаць камунікатыўна значымай дзейнасцю, у працэсе 

якой вучні змогуць удасканальваць уменне дакладна і правільна выражаць свае 

думкі, арыентуючыся на сітуацыі рэальнага жыцця, дзе пісьмовая камунікацыя 

з‘яўляецца запатрабаванай.  

Змест і сутнасць разнастайных маўленчых актаў павінны быць засвоены на 

паняційным узроўні. Веды па тэорыі маўлення ствараюць аснову не толькі для 

разумення законаў арганізацыі тэксту пэўнага стылю і тыпу, але і адначасова 

даюць магчымасць асэнсоўваць спосабы рэалізацыі думкі, садзейнічаюць 

засваенню нормаў маўленчых паводзін у адпаведнасці са сферай і сітуацыяй, з 

улікам адрасата і мэты зносін. Вучні засвойваюць разнастайныя спосабы 

выражэння камунікатыўнага намеру, правілы этыкету, агульнакультурныя нормы 

паводзін у пэўных сітуацыях маўлення. Такі кірунак дапамагае матываваць віды 

працы – вучні разумеюць практычную значнасць лінгвамаўленчых ведаў і 

ўменняў, якія яны набываюць пры вывучэнні праграмнага матэрыялу.  

Патрэба стварэння спецыяльнага маўленчага асяроддзя ў якасці дамінуючых 

вызначае вербальныя сродкі навучання, што дазваляе акцэнтаваць увагу на 

прадмеце вучэбнай дзейнасці (цікавыя тэксты, невядомая інфармацыя, 

нетрадыцыйныя заданні, прыгожае маўленне і інш.) і фарміраваць трывалыя 

пазнавальныя матывы. Дыдактычны матэрыял павінен быць носьбітам 

нацыянальна-культурнага кампанента ў навучанні, што паспрыяе выхаванню 

грамадзянскасці, паважлівага стаўлення да мовы і культуры свайго народа.  

Пры гэтым варта адзначыць, што вывучэнне беларускай мовы адбываецца ў 

кантэксце блізкароднаснай рускай мовы, якой вучні карыстаюцца ў паўсядзѐнна-

побытавых зносінах і ў працэсе засваення іншых вучэбных дысцыплін. Таму 

неабходна мець на ўвазе, што некаторыя веды могуць засвойвацца больш хутка на 

аснове карэляцыі моўных законаў дзвюх сістэм. У беларускай лінгваметодыцы 

гэта вызначаецца заканамернасцямі вывучэння беларускай мовы як другой, сярод 

якіх – ―семантычная бесканфліктнасць перцэпцыі і ўнутраная міжмоўная 

ідэнтыфікацыя‖ [2, 99].  

Такім чынам, улічваючы спецыфіку функцыянавання беларускай мовы ў 

грамадстве, моўныя сродкі, маўленчыя ўменні, нормы і правілы маўленчых 

паводзін засвойваюцца ў працэсе вучэбнай дзейнасці з улікам функцыянальнага, 

семантычнага, лінгвапрагматычнага аспектаў. Падпарадкаваная ім метадычная 

сістэма працы ў выніку паспрыяе фарміраванню камунікатыўных уменняў і 



 187 

навыкаў, што ў цэлым неабходна для паспяховай сацыялізацыі асобы. 

Заключэнне. Падача тэарэтычных звестак пры навучанні беларускай мове 

павінна быць накіравана на авалоданне ведамі і фарміраванне на іх аснове 

камунікатыўна значымых лексіка-граматычных уменняў і навыкаў і разам з тым 

на развіццѐ здольнасці якаснай рэпрэзентацыі моўных сродкаў у маўленні. Улік 

функцыянальнага, семантычнага і лінгвапрагматычнага аспектаў пры вывучэнні 

моўнага матэрыялу будзе садзейнічаць таму, што маўленчыя ўменні стануць 

трывалай асновай для фарміравання камунікатыўных уменняў і свядомага 

авалодання беларускай мовай як сродкам зносін. 

Плодотворное сотрудничество с 33-й средней школой г.Смоленска началось 

с ноября 2001 года на региональной научно-практической конференции по теме 

«Управление развитием качества образования в г.Смоленске». Конференция про-

ведена по результатам многолетнего эксперимента, проводимого под руковод-

ством академика АПН РФ, доктора педагогических наук Третьякова П.И. на базе 

учреждений образования г.Смоленска. 

После принятия 6 октября 2001 года Закона «О качестве образования» в Рес-

публике Беларусь по разрешению начальника управления образования 

г.Смоленска и директора СШ № 33 для педагогов Куринской СШ Витебского 

района организован семинар по методике проведения опытно-экспериментальной 

работы по теме «Управление развитием качества образования по результатам». С 

2002 по 2005 год по адаптированным материалам семинара с учетом региональ-

ных условий под руководством зав.кафедрой управления и технологий образова-

ния, доцента, к.п.н. Метелица А.С. проведена опытно-экспериментальная работа 

по теме «Управление качеством образования по результатам». По материалам 

эксперимента Куринской СШ проведены два областных семинара для директоров 

и зам.директоров школ Витебской области и, как результат обобщенного опыта 

работы Куринской СШ, в 2005 году издана брошюра «Управление качеством об-

разования в общеобразовательной школе по результатам», опубликована статья в 

журнале «Адукацыя і выхаванне». 

На базе 33 СШ г.Смоленска 3-4 января 2005 года проведен семинар для ди-

ректоров г.Новополоцка Витебской области, на котором предоставлена возмож-

ность познакомиться с концепцией развития образования школы, где на высоком 

научно-методическом уровне и продуктивно взаимосвязаны 2 модели образова-

ния и воспитания: «Экология и диалектика» и «Управление общеобразовательной 

школой по результатам». В ходе встречи проведены организационно-

дидактические игры, круглый стол по проблемам управления. Опыт работы СШ 

№ 33 г.Смоленска вызвал интерес у руководителей образования г.Новополоцка и 

внедряется в практику работы. 


